
ИНФОРМАТИКА ПӘНІН ОҚЫТУДЫҢ ЖАҢАШЫЛ ӘДІСТЕРІ
Қоғамның алға жылжуына қарай информатика пәнін оқытудың жаңашыл әдістеріне сұраныс артып, инновациялық әдіс-тәсілдер пайдаланылуда. Әлемнің алдыңғы қатарлы елдері ғылыми тұрғыдан дәлелденген жаңашыл әдістерді қолдану үстінде. Бұл тәжірибе біздің елде тек біртіндеп қана енгізіліп жатыр. Педагогикалық тұрғыдан информатика бойынша сапалы білім бергіміз келсе, еліміздің мұғалімдері әлемдік білім беру үрдісіндегі жаңашылдықтар мен ашылуларды бақылап, хабардар болып отыруы тиіс. 
Бүкіл адамзат қоғамының ХХІ ғасырдың алғы шебіне, яғни ғылыми-техникалық үрдіс кезеңінде қоғам мен табиғатты өзара ықпал ету мәселесі ең өзекті мәселеледің біріне айналып отыр.

 «Педагогикалық технология» түсінігі соңғы кезде оқу теориясында кең таратылуда. Осыған байланысты «технология» термині, оның «оқу технологиясы», «білім технологиясы», «білімдегі технология» сияқты баламасы әр автордың білімдегі технологиялық үрдістің құрылымы мен тармақтарын өздігінше түсінуіне байланысты көптеген педагогикалық әдебиеттерде пайдалануынан шыққан.
Педагогикалық технологияның теориясы мен методологиясының осы кезге дейiнгi негiзiнiң толық жасалынбауы оның көп жылдар бойы елiмiздегi осы технологияның тәжiрибелерiн жасауға мүмкiндiк болмауында. 

Көптеген Ресей ғалымдарының (М.В.Кларин, В.П.Беспалько, В.М.Монахов т.б.) педагогикалық технология туралы еңбектерiн талдай келгенде, оның түпкiлiктi мағынасы екi педагогикалық принциптiк қағидаға келiп тiреледi. Ол бiрiншiден, технологияның соңғы нәтижесiнiң оңдылығының кепiлдiлiгiнде, екiншiсi, болашақ оқу үрдісiнiң жобалауында болып табылады. [1, б.192].
Қазақстан ғалымдары Г.К.Нұртаева (химия), К.Кабдыкайыров (математика), Ж.А.Караев (информатика) педагогикалық технологияның оқытушының әрекетiн жаңартатын технологиялық құрал және соңғы жоспарланған нәтижесiнiң кепiлдiк беруiн зерттеп, әр салада өз еңбектерiнде көрсетілген. [2, б.56].
Оқу үрдісін технологиялық тәсілмен жобалаушылар өз әрекеттерінде оқытушының негізгі технологиялық жасау функциясын нақты бөліп көрсету қажет. Егер педагогикалық жүйенің жобасының үлгісі бастапқыда тұлғалық бағытталған болса, онда оның тұлғалық бағытын екі жақты қарастыру қажет. Яғни, ол оқытушының ерекшеліктерін, педагогикалық кәсіби деңгейлігі т.с.с. ескеретін қайта бағыттау мүмкіндігіне ие болуы керек. Айта кететін жағдай, оқытушының тұлғалығына қайта бағытталу кәдімгі технологиялық процедура болуы керек.


Сондықтан, қазiргi заманғы оқу кеңiстiгiн стандарттау шартына байланысты бiзге оқу жүйесi мен оқу үрдістерiн жобалауда оқытушының кәсiби педагогикалық шеберлiгiн көрсетуге негiзделген жаңа стратегия қажет.

Оқу үрдісі құрылымын педагогикалық технология тәсілімен жобалау технологиясын қарастырайық. 

Оқытушылардың оқушыларға білім беру барысында оқыту үрдісінің тиімділігін жоғарылатып, уақыттарын  тиімді, үнемді пайдалануын айқындап алу керек және де педагогикалық технология тәсілі бойынша білім беру жүйесінде кездесетін қайшылықтарды да қарастыруымыз керек.

· білім беру жүйесі мен қоғам дамуының арасындағы қайшылықтар;

· білім беру мазмұнының күрделенуі мен бұл күрделенген білімді меңгеруге бөлінген уақыттың өзгермеуі, аздығы арасындағы қайшылық;

· білім беру кеңістігінде болып жатқан жаңарту технологиясы мен адамның табиғи өзгермеуі арасындағы қайшылық;

· білім беру үрдісінің құрылымы мен жекеленген оқушының даму ерекшеліктері арасындағы қайшылық;

· білім беру саласында жеке оқушыны оқыту мен тәрбиелеу кезіндегі қайшылық.

Педагогикалық технология еңгiзiлген және дамыған оқу орындарында оқу жүйесi мен оқу процестерiн қайта жоспарлау, жаңа саламен дамыту iске аса бастайды. Ол оқу процесiнiң инновациялық технологиямен оқыту, оқу орнын әлемдiк бiлiм кеңiстiгiне шығуына мүмкiндiк жасайды. 

Дегенмен, барлық жоғары мектептерде оларға бөлiнген бiлiм мазмұнына байланысты, оқу саласы мен бағыттарына қарай бiр деңгейлi бiлiмдi анықтауға қажеттiлiк туады. Мысалы, жоғары мектептерге арналған мемлекеттiк стандарт бойынша оқытушыларды информатикаға дайындау деңгейi курс мазмұны бойынша қазiргi жағдайда әртүрлi болып саналады. Жоғарыда айтылған құжаттардан болашақ мамандардың математикалық деңгейiнiң қандай дәрежеде болатынын көрсетiлмеген соң нақты айту қиын.

Қазақстанда информатикалық бiлiм берудегi жаңа стандарттың жобалаудың теориялық-методикалық негiзiн зерттеу ендi қолға алынуда. Әдеттегi процестен әлдеқайда айырмашылығы бар оқу мақсатын көзделген, осы мәселенi тереңдеу зерттеген Е.У.Медеуовтың еңбегi педагогикалық технологияның негiзi, жасауы және енуi бiлiм үшiн қажеттi көкейкестi мәселенiң бiрi болып саналады.

Педагогика және технология туралы ғылыми-методикалық әдебиеттердi және оқу үрдісінде информатиканы қазiргi кездегi оқу процесiнiң жағдайын талдау негiзiнде, мұнда оқу процессiнде педагогикалық технологияны бiлiмге енгiзу қажеттiлiгi туатыны бүгiнгi таңдағы үлкен тақырыптардың бiрi.

Технологияландыру негiзгiнің теориялық бағытын қалаушы В.М.Монахов технологиясы болып саналады. Бұл технологияның бiр артықшылығы оның нақты курсқа, аймақ ерекшелiгiне тез бейiмделiнуiнде. Яғни, нақты бiздiң жағдайымызда инженерлерге жоғарғы математика курсын қазақ тiлiнде осы технологияның негiзiнде оқыту болып табылады. [3, б.152].
Технологияландыру іс – әрекеттің нәтижесінде технологиялық карталар атласы жасалады.

Технологиялық карта дегеніміз – оқытушының жаңа педагогикалық ойлауын қалыптастырудағы дидактикалық құрал. Технологиялық карта – қолданатын құралдарды көрсетіп, үрдісті этап түрінде, әрекеттер тізбегін этаппен көрсету.

Технологияның кезеңдері:

•  Оқытудық мақсатын диагностика арқылы қайта тұжырымдау;

•  Жаңа мақсатқа жету кезеңдерін белгілеу;

•  Диагностика негізінде оқытудық жаңа мақсатын қою. Технологияда оқушыда қалыптасатын сапа, қасиет, іскерлік, анық суреттеледі.

Тексеру құралдары арқылы оқушының сапасы, қажеттіліктері, іскерліктері, даму, қалыптасу деңгейлері анықталады. Оқушының деңгейі бұрынғы деңгейімен салыстырылады, жаңа мақсат қойылады. [4, б.144].
 
 Айтылған технология жобалаудан бастап нәтиженi талдау және оны түзетуге дейiнгi барлық оқу процессiн қамтиды. Әдеттегi әдiстеменi пайдаланып, дамытып оқыту және оқу процессiнiң тиiмдiлiгiн арттырады.

Осы кезеңге дейiнгi зерттеу нәтижесi мен ғылыми теориялық әдебиеттердi талдауымыздың негiзiнде шығарған қортындымызды да айта кетуге болады. Бiрiншiден, әдеттегi әдiстеме оқу процессiнiң тиiмдiлiгiн көтерудi сабақ деңгейiнде не шектелген сабақ жүйесiнде қоюды көздейдi. Мұндай тұрғыдан қарау студенттердiң информатикалық көзқарасын толық жақсы қалыптастыруға мүмкiндiк бере бермейдi. Екiншiден, студенттер тексеру жұмыстарын өздерiне жасалған қысым деп есептеп, оларға терiс көзқараспен қарайды, алған бағалары оларға әрi қарай жақсы оқуға әсер етпейдi, үшiншiден, студенттерде толық деңгейлiк жүйелендiрiлген жаттығулар жоқ, т.с.с.

Жоғарыда айтылған курс мәселелерiн құрылымдай келiп,  осы жағдайға әртүрлi көзқарасты саралай отырып, бiз нәтижесiнде жоғарғы мектепте маман дайындаудағы информатиканы оқытуды түсiнiк жүйелерiн тиiмдi құрудың әдiстемелiк ерекшелiгiн нақты анықтадық. 
Пайдаланылған әдебиеттер:

1. Беспалько В.П. Слагаемые педагогической технологии. – М.:Педагогика. 1989. – 192с.

2. Караев Ж.А. Активизация деятельности учащихсяв условиях применения компьютерной технологии обучения: Дисс. док.пед.наук.-Алматы.1994.

3. Монахов В.М. Технологические основы проектирования и конструирования учебного процесса. – Волгоград.:Перемена, 1995. – 152с.
4.  Монахов В.М. Проблемы единого уровня общеобразовательной подготовки учащихся в средних учебных заведениях. М.: Педагогика, 1983. – 144с.

Ғылыми жетекші: 
педагогикалық ғылымдарының кандитаты Кариева Қалия Өтепқызы.
